
1 აგვისტო 2023 

 

თინათინ ხიდაშელი 

ანი კინწურაშვილი 

 

ჩინეთ-საქართველოს შორის სტრატეგიული 

პარტნიორობის შეთანხმების შესახებ 

საქართველოს პრემიერ-მინისტრის ირაკლი ღარიბაშვილის ჩინეთის სახალხო რეს-

პუბლიკაში ვიზიტისა და პრეზიდენტ სი ძინ პინთან შეხვედრის შემდეგ საქართველოს და 

ჩინეთის ორმხრივი ურთიერთობები სტრატეგიულ პარტნიორობაში გადაიზარდა. 31 

ივლისს საქართველოს მთავრობის ოფიციალურ ვებგვერდზე გამოქვეყნებული დოკუ-

მენტის მიხედვით1, მხარეები ვალდებულებას იღებენ, გააფართოვონ თანამშრომლობა 

და გააღრმავონ ურთიერთობები საერთაშორისო საკითხებში,  ერთობლივად უზრუნველ-

ყონ რეგიონული და გლობალური მშვიდობა, სტაბილურობა და განვითარება. კონკრე-

ტულად, დოკუმენტში საუბარია ოთხ სფეროში თანამშრომლობაზე: 

• პოლიტიკური; 

• ეკონომიკური; 

• ხალხთაშორისი და კულტურული ურთიერთობები; 

• საერთაშორისო ურთიერთობები. 

დოკუმენტში გაწერილი დებულებები და პრინციპები მნიშვნელოვნად გააძლიერებს 

საქართველოში ჩინეთის უკვე არსებულ გავლენებს ეკონომიკაში, ისევე როგორც „ლეგი-

ტიმურ“ საფუძველს უქმნის „რბილი ძალის“ ოპერაციებს. კიდევ უფრო საგანგაშო კი ის 

არის, რომ შესაძლოა, გამოიწვიოს საქართველოს სტრატეგიული დამოკიდებულება ჩი-

ნეთის სახალხო რესპუბლიკაზე, შესაბამისი შედეგებით ქვეყნის საგარეო-პოლიტიკური 

ორიენტაციისა და საერთაშორისო ურთიერთობებისთვის. საგულისხმოა, რომ ეს ყველა-

ფერი ხდება ევროატლანტიკური ინტეგრაციის დაჩქარებისთვის, სასწრაფო და აუცილ-

ებელი გადაწყვეტილებების მიღების პროცესში მკვეთრი შეფერხებისა და ანტიდასავ-

ლური რიტორიკის ყოველდღიური ზრდის ფონზე. ცალკე აღნიშვნას იმსახურებს ის 

ფაქტი, რომ ევროკავშირის კანდიდატის სტატუსის მიღების ფორმალური მოლოდინიც კი 

არ იქცა ხელისუფლებისთვის მსგავსი გადაწყვეტილების გადადების მოტივატორად. 

ამასთან, ჩინეთ-საქართველოს ორმხრივი ურთიერთობების  სტრატეგიული პარტნიორ-

ობის ფორმატში გადაყვანა ხდება გლობალურ პოლიტიკაში მიმდინარე დიდი სახელმ-

წიფოების კონკურენციის კონტექსტში (Great Power Competition), ანუ იმ დროს, როდესაც 

სულ უფრო მცირდება მცირე სახელმწიფოების შესაძლებლობა, თანაბარი წარმატებით 

ითანამშრომლონ  კონკურენციის რეჟიმში მყოფ დიდ ქვეყნებთან.  

ამდენად, ჩინეთის განვითარების სპეციფიკური მოდელისა და ხსენებული კონ-

ტექსტის გათვალისწინებით, ჩინეთთან თანამშრომლობის გაღრმავებით, საქარ-

თველოს ხელისუფლება რისკავს ქვეყნის დემოკრატიულ განვითარებასა და ევ-

როატლანტიკურ პერსპექტივას, საკუთარი ძალაუფლების უსასრულოდ გახან-

გრძლივების იმედით.  

 
1 იხილეთ, ჩინეთის სახალხო რესპუბლიკის და საქართველოს ერთობლივი განცხადება 
სტრატეგიული პარტნიორობის დამყარების შესახებ: 
https://www.gov.ge/news/363185?page&year&fbclid=IwAR1EHSti66QFqPkWOO-
oukhtaVDYoW6zldfVVLhEHjivizAwJ1pmJ9TTLKw 

https://www.gov.ge/news/363185?page&year&fbclid=IwAR1EHSti66QFqPkWOO-oukhtaVDYoW6zldfVVLhEHjivizAwJ1pmJ9TTLKw
https://www.gov.ge/news/363185?page&year&fbclid=IwAR1EHSti66QFqPkWOO-oukhtaVDYoW6zldfVVLhEHjivizAwJ1pmJ9TTLKw
https://www.gov.ge/news/363185?page&year&fbclid=IwAR1EHSti66QFqPkWOO-oukhtaVDYoW6zldfVVLhEHjivizAwJ1pmJ9TTLKw
https://www.gov.ge/news/363185?page&year&fbclid=IwAR1EHSti66QFqPkWOO-oukhtaVDYoW6zldfVVLhEHjivizAwJ1pmJ9TTLKw

1 აგვისტო 2023 

 

სიმბოლურია, რომ საქართველოს ინტერესები უგულებელყოფილია დოკუმენტის 

პირველივე პუნქტში, სადაც საუბარია, რომ მხარეები ადასტურებენ ყველა ქვეყნის 
სუვერენიტეტის, დამოუკიდებლობისა და ტერიტორიული მთლიანობის პატივისცემას. 
თუმცა, იქვე საუბარია, რომ საქართველო მხარს უჭერს ერთიანი ჩინეთის პრინციპს, მაშინ 

როცა სტრატეგიული თანამშრომლობის განაცხადში არაფერია ნათქვამი ჩინეთის მხრი-

დან საქართველოს ტერიტორიული მთლიანობის მხარდაჭერაზე. ვიღებთ მოცემულობას, 

რომელშიც საქართველო, რომლის ტერიტორიების 20% ოკუპირებულია, სტრატეგიულს 

უწოდებს თანამშრომლობას სახელმწიფოსთან, რომელსაც შეთანხმების პრეამბულაში, 

სიმბოლურადაც კი არ უნდა ამ საკითხში ქვეყნის ღია მხარდაჭერა.  

ფაქტი კი ის არის, რომ ჩინეთის სახალხო რესპუბლიკა, როგორც წესი, თავს 

იკავებს2 ან წინააღმდეგ3 აძლევს ხმას გაეროში საქართველოს ოკუპირებული 

ტერიტორიებიდან დევნილთა და იძულებით გადაადგილებულ პირთა უპირობო 

დაბრუნების შესახებ რეზოლუციას. 

2023 წლის გაეროს გენერალური ასამბლეის კენჭის ყრის შედეგი, რომელშიც ჩინეთი 

თავს იკავებს რეზოლუციის მხარდაჭერისგან: 

 

 

 

 

 

 

 

 

 

 

 

 

 

 

 

 

 

 
2 იხილეთ, 2023 წლის გაეროს გენერალური ასამბლეის რეზოლუცია საქართველოს 
ოკუპირებული ტერიტორიებიდან დევნილთა და იძულებით გადაადგილებულ პირთა უპირობო 
დაბრუნების შესახებ: https://civil.ge/ka/archives/547117?fbclid=IwAR3PiR7hKtfd-
63JvIjqZHS7CiHk9YMnVkhhwzGHqXsq01cIu6S-beOO01g 
3 იხილეთ, 2022 წლის გაეროს გენერალური ასამბლეის რეზოლუცია საქართველოს 
ოკუპირებული ტერიტორიებიდან დევნილთა და იძულებით გადაადგილებულ პირთა უპირობო 
დაბრუნების შესახებ: https://shorturl. 
https://twitter.com/LithuaniaUNNY/status/1534631491317153793?s=20&t=APZO4tCn9KAsR708uHdH-
Q&fbclid=IwAR3afdJIlEOu1xts0NjlnxgsbszXk5h3bIYTWyDcBOfpLsKg1JijUiZUY6Mat/ehprL 

https://civil.ge/ka/archives/547117?fbclid=IwAR3PiR7hKtfd-63JvIjqZHS7CiHk9YMnVkhhwzGHqXsq01cIu6S-beOO01g
https://civil.ge/ka/archives/547117?fbclid=IwAR3PiR7hKtfd-63JvIjqZHS7CiHk9YMnVkhhwzGHqXsq01cIu6S-beOO01g
https://twitter.com/LithuaniaUNNY/status/1534631491317153793?s=20&t=APZO4tCn9KAsR708uHdH-Q&fbclid=IwAR3afdJIlEOu1xts0NjlnxgsbszXk5h3bIYTWyDcBOfpLsKg1JijUiZUY6M
https://civil.ge/ka/archives/547117?fbclid=IwAR3PiR7hKtfd-63JvIjqZHS7CiHk9YMnVkhhwzGHqXsq01cIu6S-beOO01g
https://civil.ge/ka/archives/547117?fbclid=IwAR3PiR7hKtfd-63JvIjqZHS7CiHk9YMnVkhhwzGHqXsq01cIu6S-beOO01g
https://shorturl.at/ehprL
https://shorturl.at/ehprL
https://shorturl.at/ehprL

2022 წლის გაეროს გენერალური ასამბლეის კენჭის ყრის შედეგი, რომელშიც ჩინეთი 

რეზოლუციის წინააღმდეგ აძლევს ხმას: 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

პრობლემურია დოკუმენტის პოლიტიკური განზომილების სფეროში თანამშრომლობ-

ის კიდევ ერთი პუნქტი, სადაც აღნიშნულია რომ  „საქართველოს სწამს, რომ ჩინეთის 
მოდერნიზაცია ახალ გზას და ახალ არჩევანს სთავაზობს კაცობრიობას მოდერნიზაციის 
მისაღწევად. მხარეები გამოთქვამენ მზაობას მმართველობის სფეროში არსებული 
გამოცდილების გაცვლის კუთხით, საერთო განვითარებისა და კეთილდღეობის უზრუნ-
ველსაყოფად“.  

1 აგვისტო 2023 

 

განვითარების ჩინური მოდელი ავტორიტარიზმისა და ერთპარტიული პოლი-

ტიკური სისტემის თანამედროვე საბაზრო ეკონომიკის პრინციპებთან თანაარსებ-

ობის ნაზავია, რაც პრინციპულად შეუთავსებელია საქართველოსთვის, რომელსაც 

დემოკრატიული განვითარების ევროპული მოდელი აქვს არჩეული, რაც განმტკი-

ცებულია ქვეყნის კონსტიტუციით. 

შეშფოთებას იწვევს აგრეთვე ეკონომიკურ სფეროში თანამშრომლობის თავში ასახ-

ული პრიორიტეტებიც. კონკრეტულად, „ჩინეთი შეისწავლის საქართველოს სოციალური 
და ინფრასტრუქტურული პროექტების განსახორციელებლად პრეფერენციული დაკ-
რედიტების საკითხს და აგრეთვე, მხარეები გამოთქვამენ მზადყოფნას, ხელი შეუწყონ 
ორმხრივი ინვესტიციებისა და ვაჭრობის განვითარებას; მხარეები თანხმდებიან, რომ 
გააღრმავებენ თანამშრომლობას ტრანსპორტის, კომუნიკაციების, ინფრასტრუქტურის 
მოდერნიზაციის, შუა დერეფნის განვითარებისა და გაძლიერების, ციფრული ტექნო-
ლოგიების, წარმოების, სარკინიგზო ქსელების განახლებისა და განვითარების, სოფლის 
მეურნეობისა და სურსათის უვნებლობის, წყლის რესურსების, გარემოს დაცვის, გაუდაბ-
ნოებასთან ბრძოლის, წყლის დემინერალიზაციის, სტანდარტებთან შესაბამისობის შე-
ფასების, დასავლეთის სამომხმარებლო ბაზრების მიმართულებით ჩინური პროდუქციის 
შეუფერხებელი ექსპორტისთვის საქართველოს სატრანზიტო ინფრასტრუქტურის გამო-
ყენების, ტექნოლოგიური მიღწევებისა და ნოუ-ჰაუს გაზიარების, საკადრო რესურსების 
გადამზადების მიზნით.“ 

„პრეფენციული“ დაკრედიტების საკითხზე მხარეები  პრემიერ-მინისტრის ვიზიტამდე 4 

შეთანხმდნენ, აზიის ინფრასტრუქტურის საინვესტიციო ბანკის (AIIB) წარმომადგენლებსა 

და საქართველოს ხელისუფლებას შორის მოლაპარაკებების პროცესში, 2023 წლის 27 

ივლისს. (არ აგერიოთ აზიის განვითარების ბანკში ანუ ADB-ში. ამ უკანასკნელისგან 

განსხვავებით, AIIB5 ჩინური წარმოშობის ფინანსური ინსტრუმენტია) დაინტერესებულ 

მკითხველს შეეძლება გაეცნოს ჩვენი ორგანიზაციის მიერ მომზადებულ ანგარიშს6 

საქართველოს მთავრობასა და AIIB-ს შორის მანამდე არსებული თანამშრომლობის 

შესახებ. „მეტი ვაჭრობა და ეკონომიკური თანამშრომლობის“ კონტექსტში, მნიშვნელო-

ვანია არ დაგვავიწყდეს, არც საქართველოს პრემიერ-მინისტრის გამოსვლა ჩინეთის 

ბიზნესწრეებთან შეხვედრაზე, სადაც მან ღიად მონიშნა საქართველოსთვის სტრატე-

გიული მნიშვნელობის ის პროექტები, სადაც ქვეყანა ჩინურ ინვესტიციებს ელოდება და 

მიესალმება.  

კერძოდ, საუბარია  თბილისში ახალი საერთაშორისო აეროპორტის,  ანაკლიის ღრმა-

წყლოვანი პორტისა და ჰიდროელექტრო სადგურების მშენებლობაზე. აღსანიშნავია, რომ 

ამ გამოსვლას წინ უძღვოდა გადაწყვეტილება ანაკლიის ღრმაწყლოვანი პორტის 

ტენდერის კიდევ ერთხელ გადადების შესახებ, რაც მიანიშნებს, რომ ეს ყველაფერი ჩი-

ნური ინვესტიციისთვის ხელფეხის გახსნას ემსახურება. მოვლენათა დინამიკაზე დაკვირ-

ვება გვაფიქრებინებს, რომ ტენდერში გამარჯვებული კომპანიის გამოცხადება მოხდება 

 
4 იხილეთ ინფორმაცია პრემიერ ღარიბაშვილი ჩინეთში ჩასვლის შესახებ: 
https://www.radiotavisupleba.ge/a/32522145.html  
5 აზიის ინფრასტრუქტურის საინვესტიციო ბანკი (AIIB) - არის საერთაშორისო ფინანსური 
ინსტიტუტი, რომელიც მიზნად ისახავს ერთობლივად გააუმჯობესოს ეკონომიკური და 
სოციალური მდგომარეობა აზიაში. იგი დაარსდა 2016 წლის იანვარში და აქვს სათაო ოფისი 
პეკინში, ჩინეთი. ბანკს ამჟამად ჰყავს 109 წევრი, მათ შორის 13 წევრობის კანდიდატი მთელი 
მსოფლიოდან: https://www.aiib.org/en/index.html  
6 იხილეთ, სამოქალაქო იდეას ანგარიში, "საქართველოს საგარეო ვალის პოლიტიკა: ჩინეთის 
სახალხო რესპუბლიკის ბანკი საქართველოს მთავარ კრედიტორებს შორის": 
https://civicidea.ge/საქართველოს-საგარეო-ვალი/ამბები/   

https://www.radiotavisupleba.ge/a/32522145.html
https://civicidea.ge/საქართველოს-საგარეო-ვალი/ამბები/
https://www.radiotavisupleba.ge/a/32522145.html
https://www.aiib.org/en/index.html

26-27 ოქტომბერს თბილისში დაგეგმილ აბრეშუმის გზის მე-4 საერთაშორისო ფორუმზე7, 

რომელსაც მთავრობის ოფიციალური ინფორმაციით ორი ათასამდე დელეგატი დაეს-

წრება. ფორუმის კალენდარი პრაქტიკულად ემთხვევა კანდიდატის სტატუსის შესახებ ევ-

როკომისიის ანაგრიშის გამოქვეყნების დროს, და შესაბამისად სწორედ ამ უმნიშვნელ-

ოვანესი დოკუმენტისა და მოვლენის საინფორმაციო გადაფარცის მცდელობას წარ-

მოადგენს. 

სტრატეგიული თანამშრომოლობის დოკუმენტის შესაბამისად, საქართველო მიესალ-

მება ჩინეთის მიერ შემოთავაზებული „სარტყელისა და გზის” ინიციატივას. მხარეებმა 
ხელი მოაწერეს დოკუმენტებს, მათ შორის ჩინეთის სახალხო რესპუბლიკასა და 
საქართველოს მთავრობებს შორის ორმხრივი თანამშრომლობის გეგმას ხსენებული 
ინიციატივის ფარგლებში, რათა თანამშრომლობა მეტი ძალითა და შესაძლებლობებით 
წარიმართოს. აღსანიშნავია, რომ ეს ხდება იმ ვითარებაში, როდესაც ევროპის სახელ-

მწიფოები იწყებენ გზების ძიებას ინიციატივის დატოვების შესახებ. სულ ახლახან, რაც 

მაგალითად, იტალიის ჯერ თავდაცვის მინისტრმა, ხოლო შემდეგ პრემიერმა დაადას-

ტურეს საჯარო განცხადებებში8. აღსანიშნავია, რომ ინტერვიუ გამოქვეყნდა იტალიის 

პრემიერ-მინისტრის ამერიკის პრეზიდენტთან შეხვედრის შემდეგ და იმავე სტატიაში 

საქართველოს გადაწვეტილება ჩინეთთან პარტნიორობის გაფორმების შესახებ მოხსე-

ნიებულია, როგორც დარტყმა ევროკავშირზე.  

შეთანხმების მომდევნო ნაწილი ხალხთა შორისი და კულტურული ურთიერთობებია, 

რომელშიც ასახულია ე.წ. რბილი ძალის ოპერაციების სრული სპექტრი, დაწყებული 

მედიასფეროში თანამშრომლობით, გაგრძელებული ჩინური კულტურის ცენტრების 

დაფუძნებითა და უკვე არსებული კონფუცის ინსტიტუტების შესაძლებლობების გაძლი-

ერებით. უნდა აღინიშნოს, რომ ეს ხდება იმ ფონზე, როდესაც ქვეყანაში, ოფიციალურად, 

უკვე არსებობს ოთხი კონფუცის ინსტიტუტი და რამდენიმე ჩინური კულტურულ-საგან-

მანათლებლო ცენტრი (დამატებით ინფორმაციისთვის იხილეთ სამოქალაქო იდეას 

მიერ გამოქვეყნებული ანგარიშები9). ამასთან, შეთანხმება ითვალისწინებს: უნივერსი-
ტეტების ერთობლივი სასწავლო პროგრამების მსგავსი პრაქტიკული თანამშრომლობის 
განხორციელებას; წახალისდება უნივერსიტეტების მიერ მაღალი ხარისხის ციფრული 
საგანმანათლებლო რესურსების სრული გამოყენება და მათი გათვალისწინება თა-
ნამშრომლობის ონლაინ და ოფლაინ ფორმატებში. მხარეები ხელს შეუწყობენ სტუდენ-
ტების ურთიერთ-გაცვლას და ერთობლივ განვითარებას, სამთავრობო სასტიპენდიო 
ინსტრუმენტებისა და სხვა საშუალებების გამოყენებით.  

 

როდესაც აღნიშნულ, ერთი შეხედვით უმტკივნეულო დებულებებს ვკითხულ-

ობთ, აუცილებლად უნდა გვახსოვდეს, რომ საუბარია კომუნისტური პარტიის მიერ 

მართულ ჩინეთის სახალხო რესპუბლიკაზე, სადაც აკადემიური თავისუფლება ლი-

მიტირებულია, ხოლო ნახსენები სასწავლო პროგრამები ოფიციალურ ცენზურას 

ექვემდებარება.  
 

„სამოქალაქო იდეა“ უკვე ხუთი წელია, მონიტორინგს უწევს და აანალიზებს ჩინეთის 

გავლენის ოპერაციებს საქართველოში, იქნება ეს აკადემიურ სფეროსა თუ მედიაში და 

გვაქვს მოლოდინი, რომ შეთანხმების რეალიზაცია თვისობრივად ახალ ხარისხში 

 
7 იხილეთ ინფორმაცია, აბრეშუმის გზის მე-4 საერთაშორისო ფორუმზე: 
https://www.businessinsider.ge/ka/oktombershi-tbilisis-abreshumis-gzis-forumi-gaimarteba  
8 იხილეთ ინფორმაცია, იტალიის პრემიერ მინისტრ ჯორჯია მელონის განცხადების შესახებ: 
https://www.politico.eu/newsletter/china-watcher/giorgia-wants-a-way-out-georgia-wants-in/  
9 იხილეთ, სამოქალაქო იდეას ანგარიშები ჩინეთის გავლენის ოპერაციების შესახებ 
საქართველოს აკადემიურ სივრცეში, მოცემულ ლინკებზე: https://www.politico.eu/newsletter/china-
watcher/giorgia-wants-a-way-out-georgia-wants-in/ 

https://www.businessinsider.ge/ka/oktombershi-tbilisis-abreshumis-gzis-forumi-gaimarteba
https://www.politico.eu/newsletter/china-watcher/giorgia-wants-a-way-out-georgia-wants-in/
https://www.politico.eu/newsletter/china-watcher/giorgia-wants-a-way-out-georgia-wants-in/
https://www.businessinsider.ge/ka/oktombershi-tbilisis-abreshumis-gzis-forumi-gaimarteba
https://www.politico.eu/newsletter/china-watcher/giorgia-wants-a-way-out-georgia-wants-in/
https://www.politico.eu/newsletter/china-watcher/giorgia-wants-a-way-out-georgia-wants-in/
https://www.politico.eu/newsletter/china-watcher/giorgia-wants-a-way-out-georgia-wants-in/

აიყვანს ჩინური „რბილი ძალის“ გავლენას, ჩვენს საზოგადოებრივ და კულტურულ ცხოვ-

რებაზე. 

შეთანხმების ბოლო ნაწილი ეთმობა საერთაშორისო განზომილებაში თანამშრომ-

ლობას. აქაც, როგორც დოკუმენტის სხვა ნაწილებში, აშკარაა ასიმეტრია მხარეებს 

შორის აღებულ ვალდებულებებში. კერძოდ, საქართველო ვალდებულებას იღებს, მხარი 

დაუჭიროს ჩინეთის ლიდერობით მიმდინარე საერთაშორისო ინიციატივებს: 

• გლობალური განვითარების ინიციატივა; 

• გლობალური უსაფრთხოების ინიციატივა 

• გლობალური ცივილიზაციის ინიციატივა 

ჩინეთისთვის სტრატეგიული მნიშვნელობისაა ამ სამ ინიციატივაში მაქსიმალურად 

ბევრი ქვეყნის, მათ შორის საქართველოს მონაწილეობა. უნდა გვახსოვდეს, რომ 

დოკუმენტები შექმნილი და გამიზნულია ამერიკის შეერთებული შტატების საგარეო 

პოლიტიკური წონის შემცირებისა და ჩინეთის გეოპოლიტიკური გავლენების ზრდისთვის. 

განსაკუთრებით საგანგაშოა ქვეყნისთვის და საფრთხეს უქმნის საქართველოს სტრა-

ტეგიულ კავშირებს ამერიკის შეერთებულ შტატებთან, მათ შორის, უსაფრთხოების 

სფეროში ამერიკული დახმარების პროგრამებს. 

 

აქვე უნდა გავიხსენოთ, რომ გლობალური უსაფრთხოების ფორუმზე ბრატის-

ლავაში საქართველოს პრემიერ-მინისტრმა უკრაინაში რუსეთის შეჭრა ნატოს 

გაფართოებას დაუკავშირა, რაც სრულ თანხმობაში იყო ჩინეთის გლობალური 

უსაფრთხოების ინიციატივის მე-4 პრინციპთან, რომლის მიხედვითაც, „[საერთაშო-

რისო ურთიერთობებში] გათვალისწინებულ უნდა იქნას სახელმწიფოთა ლეგი-

ტიმური უსაფრთხოების წუხილები“ და იმპლიციტურად გულისხმობს, რომ ნატოს 

ღია კარის პოლიტიკა უგულებელყოფს და წინააღმდეგობაში მოდის რუსეთის 

სწორედ ამგვარ „ლეგიტიმურ“ინტერესებთან.  

 

„სამოქალაქო იდეა,“ როგორც წამყვანი ორგანიზაცია საქართველოში, რომელიც 

იკვლევს ჩინეთის გავლენის ოპერაციებს, გააგრძელებს პროცესებზე დაკვირვებას. ჩვენ 

გვესმის, რომ საერთაშორისო პარტნიორების დივერსიფიკაცია მნიშვნელოვანი საგარეო 

პოლიტიკური ამოცანაა. თუმცა, იმავდროულად ვაცნობიერებთ ჩინეთის სახალხო რეს-

პუბლიკასთან თანამშრომლობის რისკებს, განსაკუთრებით სუსტი და კორუფციამოწ-

ყვლადი სახელმწიფო ინსტიტუტების ფონზე, რასაც სრულიად საგანგაშოდ ემატება 

პრემიერ-მინისტრ ღარიბაშვილის პერონალური სენტიმენტები და საეჭვო კავშირები 

ჩინეთთან. მისი და ყოფილი პრემიერ ივანიშვილის10 კავშირები სკანდალურად ცნობილ 

ჩინური კომპანია CEFC-სთან11 სწორედ ჩვენ მიერ გამოაშკარავდა, ისევე, როგორც 

სააშკარაოზე გამოვიტანეთ ჩინური კომპანიების დარღვევები სხვადასხვა სფეროში. 

„სამოქალაქო იდეა“ გააგრძელებს ანალოგიურ საქმიანობას ქვეყნის უსაფრთოხოების 

ინტერესების დაცვისა და მედეგობის გაზრდის მიზნით. 

 
10 იხილეთ, სამოქალაქო იდეას ანგარიში, „პანდორას ყუთი გაიხსნა ივანიშვილის კავშირები 
ჩინურ კომპანიებთან N8 ანგარიში“: https://civicidea.ge/პანდორას-ყუთი-გაიხსნა-ივ/ამბები/  
11 იხილეთ, სამოქალაქო იდეას ანგარიში, „ჩინეთის “დახურულ ბიზნეს ჩემპიონატში” 
ჩხარტიშვილი ლიდერობს…“: https://civicidea.ge/ჩინეთის-დახურულ-ბიზნეს-ჩ/პროექტი/  

https://civicidea.ge/პანდორას-ყუთი-გაიხსნა-ივ/ამბები/
https://civicidea.ge/ჩინეთის-დახურულ-ბიზნეს-ჩ/პროექტი/
https://civicidea.ge/პანდორას-ყუთი-გაიხსნა-ივ/ამბები/
https://civicidea.ge/ჩინეთის-დახურულ-ბიზნეს-ჩ/პროექტი/

